
1. Aknumalgu Dalan Fdatah 

 

1. Aknumalgu dalan fdatah, 

Midul kdatah gu klit I du; 

Sana kdasal gu lam magu, 

Lord ftadagam agu di ge. 

 

 Koros: 

  Lord, ntekam gu, ftadagam gu, 

  Di ksaliggu di ge klit du; 

  Mdatah banwe I tagaam, 

  Lord, ftadagam agu di ge. 

 

2. Kayegu mne di gumdatan, 

Balu mgal tilew satanas. 

Du gwe ksalig untu klehew; 

Lingag dad faglut tu di tah. 

 

 

 

3. Fitem dagu gumdatahan, 

Na teen-gu neng kdatham; 

Bay fnigu langit agfun-gu, 

Lord, begam agu nalak ditu.  

 

 

 

 

 

 

 

 



2.     Alo Kasnagin-gu Ge 

 

1. Mlungaygu gabay ge mgal, 

Fawagam agu di sala; 

Fno nawagu di klogu 

Samnagin, faginamgu ge. 

 

 Koros: 

Alo kasnagin-gu gu ge, 

Ku amda di knayeam, 

Klit I du kagin-gu ge, 

Faginam agu, Lord, faginam. 

 

2. Ku nawagu  ti tafus, 

Na banwe ani mlius; 

Nalakam agu ditu, 

Di safedam, nan di langit. 

 

 



3.     Krayst Di Do 

 

1. Ni i too fye tulen-gu, 

Krayst mne lam fufunggu; 

Dyisas datu di gumdatah, 

Mne nan di lam I fufufnggu. 

 KOROS: 

  Krayst di do, krayst di do, 
  Krayst di do, tay det kafye tulen, 
  Krayst di do, krayst di do 
  Krayst di do, fanden di gumdatan. 
 

2. Nde lmen tulen fa salngad ni, 

Bong kakdo le katduk; 

Nde to kamdo fa salngad ni, 

Ti baling dunan mngabal. 

 

3. Too fye nawagu tnanggafgu, 

Krayst mdatah Datugu; 

Do sa mlit fsase nawan gal, 

Ftigu kdee ble kenen. 

 

4. Kan du mlidu fa nawagu, 

Ta lagu sa tatek; 

Det fa knayegu, ta nde nan, 

Krayst sa kalbong i kdeen. 

 

5. Lo nan kenen gufgadegu, 

Ni ta lehew agu; 

Lo ku Dyisas gufikitgu, 

Dyisas di do le fikit.   

 



 4.   Di Krus I Dalan Mule 

 

 

1. Ku mule agu ye dalan-gu di krus, 

Du nde sa deme dalan, 

La teen katum di banwe Dwata, 

Ku lniusgu dalan di krus. 

 

 

 Koros: 

  Di krus i dalan mule, 

  Di krus i dalan mule; 

  Too fye fandam di lamgu magu, 

  Di krus I dalan mule. 

   

2. Na fadlug agu di dalan-gu di krus, 

Dalan gumagu Dyisas. 

Du maye agu mne di gumdatah, 

Na layef mne safed Dyisas. 

 

3. Na tnagakgu nan I dalan di tana, 

Ta lagu magu dee. 

Man Dyisas, “Flal ge,” klogu amngabal 

I gumnegu ditah Langit. 

 

 

 



5                 Dungan fafakam 

 

1.       Dungan fafak Dwata nun kagalwagu 

   Balu amgat kifuh le mgal bagyu. 

   Knean gsaliggu kenen sa mlidung do, 

   Ta gsoan gu nan ta ngaan agu. 

  Koros: 

   Dungan fafak I Dwatagu, 

   Mto gamskah do mda di kakdon? 

   Dungan fafak Dwata gumnegu, 

   Mne ditu kel di lande sen. 

 

  2. Dungan fafakan mlala klidu nawa; 

   Det bong klehewgu nan ftud di kenen, 

   Ku nde bulung di tana gamgule do, 

   Tu maglala gu, nun kafyegu tu. 

 

3.    Dungan fafakan, too fye nawagu, 

Flidunggu tu kel glius dad tilew. 

Magsalung, maklung, nde se gamfalmo do, 

Ftud di ku Dyisas, galwa gu di nde sen. 

    

 

      



6                                                     Fikit Ge Do 

 

1. Beg ge fikit do nan Dwata mda ni, 

Ta fan kakel du ni fan-gu kudang. 

Ta nde gnagan nan dad dademe tmabeng, 

Ge lo mdatah tmabeng , fikit ge do. 

 

 

2. To mlal ktafus kne tah tana ani; 

Dad bong aye banwe ni mti mlius. 

Ta mti mgilih nan kbong glibut dagu; 

Ge la mgilih beg ge fikit do nan. 

 

 

3. Lo ge knayegu ni nan, nde deme, 

Lo bong kafyem mle kgal, fatu dagu. 

Nde nan samngad ge, fye malak dagu, 

Lam se nan fye beg ge fikit do nan. 

 

 

4. Lom gu feye nan, Lord Dyisas di ge, 

Fye lam kifuh mgat ye teen-gu fye. 

Bong fye akneng nan tah langit tamlas, 

Ti nean nan beg ge fikit do, Lord. 

 



7.                      Fikitgu Safedam 

  1. Ge anfun-gu di lande sen, 

   Mda fa di flanekgu. 

   Tmayud dad kdee dalan-gu, 

   Fasnaginam gu ge, Lord. 

   Fikitgu safedam, 

   Fikitgu safedam, 

   Tmayud dad kdee dalan-gu, 

   Fasnaginam gu ge, Lord. 

 

2.      Se klahil na aye banwe, 

Na demen mni gu dengeg; 

Mimo gu balu maflayam, 

Alom gu fasnagin ge. 

Fikitgu safedam, 

Fikitgu safedam, 

Mimo gu balu maflayam, 

Alom gu fasnagin ge. 

3.      Ku nun se nalakam gu, Lord, 

Di feet kne falyum gu; 

Na di gumne nawa nde sen , 

Lord, fusuk gu magin ge. 

Fikitgu safedam, 

Fikitgu safedam, 

Na di gumne nawa nde sen , 

Lord, fusuk gu magin ge. 



8.      Flanim agu 

 1. Nfunam gu Dyisas, na lingegu tlom, 

  Na gadegu bong nawam do. 

  Le knayegu flani di ge, Dwata. 

  I too mlani di ge. 

 Koros: 

  Flanim agu, flanim agu nan, 

  Tu di krus di gumatim. 

  Flanim agu, falanim, flanim agu nan, 

  Di liteam ta maloh. 

 

 2.  Tan fingam agu nan dige nimo, 

  Na banlem agu i galam. 

  Na di bong kafden admasal agu, 

  Du anfunam agu, Lord.  

 

 3.       Det kafye I du ku dmasal agu, 

  Ku baweham logu teen. 

  Alkuad agu, admasal di ge, 

  Kagtulen te saflanek. 

 4.       Bong kngalam kakdom i lagu glabat, 

  Kel I kel agu di langit. 

  Na klehewgu la gu gagan tulen, 

  Kel kakelgu di langit. 



 9.     Lande Deme Saliggu Ni 

  1.  Lande deme saliggu ni, 

   Lite na lo katluh Dyisas; 

   Lagu maye smalig ktogu, 

   Dyisas toogu gusmalig. 

  Koros: 

   Krayst gutadaggu mgal batu, 

   Kdee deme albuh falak, 

   Ku se kenen galbang agu. 
 

  2. ku nun gnagugu dad tilew, 

   Smalig  agu kafyen la mten; 

   Balu mbal bong bagyu klit du, 

   Kenen batu guflidunggu. 

  3. Tnaluan na litean fye, 

   Tmabeng dagu dilam tilew; 

   Ku ta fan agu nan fisan, 

   Banlen gu gal ftadag dagu. 

  4. Ku kel Krayst magin few muni, 

   Faginan agu gadegu; 

   Smalig gu bong katluh Dyisas, 

   Fye gne agu safed Dwata. 



10.    Se Do Bay Krayst 

  1. Se do bay Krayst, nafe, kando, akdatah , 

  Se do bay Krayst, teen, gade, linge; 

  Se do, bay Krayst,di akdee dad nimo, 

  Se do, bay Krayst, di nawa na talu. 

 Koros: 

  Fye galwa gu mda di do nan, Lord, 

  Fye lanah gu di ge. 

  Fye ta la lean man do kto,  

  Bay Krayst  i mne di do. 

 2.  Se do bay Krasyt, I fye mlala di klidu, 

  Se do bay Krayst, mifu I mtatek alwak; 

  Se do bay Krayst, amtek I dad mlungay nan, 

  Se do bay Krayst, amwe kdee kliko. 

3. Krayst alo Krayst, ta se talu nde gukel, 

 Krayst alo Krayst, ta se lyak nde kamu; 

 Krayst alo Krayst, ta se kdatah nawagu, 

 Krayst alo Krayst, ta se do kto teen. 

4.  Se do bay Krayst, kdee klidugu ablen, 

 Se do bay Krasyt, galgu, kafye laweh; 

 Krayst alo Krayst, kenen, layef, nawagu, 

 Krayst alo Krayst, amne kenen di do. 

5.   Krasyt alo Krayst, kenen i do lo fanden, 

Too kdatah, la mlon teen-gu nan; 

Krayst alo Krayst, kdee knayegu blen do, 

Krayst alo Krayst, di kdeen lo kenen.  

 


